
GOUVENE CUOMO ANONSE YON NOUVO SEVIS POU PWOTEKSYON ETIDYAN EPI OUVETI YON
ENVESTIGASYON NAN SEKTE “ALEJMAN DET” ETIDYAN

DFS voye asiyasyon bay 13 Konpayi Alejman Dét Etidyan pou Envestige Enkyetid ki Genyen Sou Piblisite
ki Sanble ap Twonpe Moun & Fre Dantre Malonét

Nouvo Sévis Pwoteksyon Etidyan nan DFS la kreye nan kad Bidje Egzekitif 2014-2015 lan

Gouvene Andrew M. Cuomo te anonse jodi a nouvo Sevis Pwoteksyon Etidyan li kreye a pran premye
mezi li ak asiyasyon li voye bay 13 konpayi alejman deét etidyan nan kad yon envestigasyon sou enkyetid
konsénan piblisite ki sanble ap twonpe moun, fré malonet ak |10t pwoblém pwoteksyon kliyan nan sekte
sa. Nan yon mannyé espesyal, Sevis Pwoteksyon Etidyan Depatman Sevis Finans (DFS) lan ap etidye
enkyetid ki genyen sekte sa ap chaje fre men wote ak malonét san preyavi rezonab pou enskripsyon
etidyan nan pwogram alejman det ki genyen gratis atrave gouvenman federal la.

“Ogmantasyon déet pre etidyan fe li pi enpotan pase anvan pou n mete anplas pwoteksyon konsomate
pou etidyan New York,” te deklare Gouveéné Cuomo. “Tout konpayi kap eseye vann etidyan yon kontra
enjis atrave itilizasyon pratik malonéet oubyen fwodile dwe konnen nou pral kontinye travay ak vijilans
pou eliminen abi sou konsomate.”

Nan kad Bidje Egzekitif 2014-2015 lan, Gouvéne Cuomo te kreye yon nouvo Sevis pou Pwoteksyon
Etidyan anndan DFS la pou sévi kom yon defansé konsomate pou etidyan New York. Sévis Pwoteksyon
Etidyan DFS la gen kom misyon pou | envestige vyolasyon pwoteksyon kliyan posib epi simaye
enfomasyon kle etidyan ka itilize pou ede yo fe chwa finansye alontém entelijan.

Benjamin M. Lawsky, Sipe Entandan Sévis Finans, te di konsa: “Souse etidyan ak fre men woté pou yon
sevis ki egziste deja gratis atrave gouvenman federal la se yon danje imedya. Nouvo Sévis Pwoteksyon
Etidyan Administrasyon Cuomo a pral mennen yon ankét serye nan sekteé sa ak lot vyolasyon posib dwa
pwoteksyon konsomate etidyan yo.”

Konpayi alejman det etidyan dabitid chaje etidyan fre pou ede yo ak konsolidasyon dives pre etidyan
nan yon sel pre. Sepandan, menm pwogram konpayi sa yo ap vann yo souvantfwa disponib gratis pou
moun kap fé pré yo atrave Depatman Edikasyon Meriken an. Genyen enkyetid asavwa éske konpayi
prive sa yo ap chaje fre dantre malonet pou sélman kanalize etidyan nan pwogram gouvenman ki gratis.
Yon rapo detaye ki soti nan National Consumer Law Center lotre jou detaye pratik sa yo ak 10t pratik
twoub nan sekté sa.

Seten konpayi ofri tou sevis alejman dét ki konekte ak pré etidyan prive. Konpayi alejman deét prive sa yo
ka chaje fre san jistifikasyon epi ka manti sou kapasite yo pou jwenn rezilta yo deklare yo ka reyalize yo.

Sevis Pwoteksyon Etidyan DFS te voye jodi a asiyasyon bay tréz konpayi alejman dét etidyan pou yon
paket dokiman tankou materyel piblisite, kontra, enfomasyon pou kliyan ak barém fré. Men lis konpayi
DFS voye asiyasyon bay:

¢ AlphaOne Student LLC

e Brelvis Consulting, LLC d/b/a The Student Loan Help Center
e Consumer Protection Counsel, P.A.

¢ Debt Be Gone, LLC

¢ Default Student Loan Assistance, LLC

e Interactiv Education, LLC d/b/a Direct Student Aid, Inc.

e Omega Capital Advisory LLC d/b/a Federal Student Aid Relief
¢ Student Consulting Group, Inc.

¢ Student Loan Relief Center, Inc.

e Student Loan Service

¢ US Student Loan Helpers, Inc.

¢ US Student Loan Services, Inc.

e Xtreme Products LLC d/b/a USA Student Loans

Dapre Bank Rezev Federal New York la (FRBNY), kantite dét pou pre etidyan nan tout peyi a gen yon
ogmantasyon senk fwa plis pase nan denye dis lane ki sot pase yo. Enfomasyon ki soti nan FRBNY
montre tou nan New York mwayeén dét etidyan pou chak moun kap prete lajan se $27.310 — ki se 3yém
ki pi wo nan nenpot eta. Chif ki soti nan FRBNY ak Biwo Pwoteksyon Finansye Konsomate peyi Etazini
fikse montan total dét pré etidyan ki poko peye nan tout peyi a nan anwivon $1 bilyon.

Tout Nouyoke ki ta renmen depoze yon plent nan Séevis Pwoteksyon Etidyan Administrasyon Cuomo a
sou yon konpayi alejman dét etidyan oubyen pou lot abi posib kapab kontakte Liy Asistans pou Kliyan
Depatman Sevis Finans lan nan (212) 480-6400 oubyen (800) 342-3736 pou jwenn éd. Sevis Pwoteksyon
Etidyan Administrasyon Cuomo a te mete deyo tou yon avétisman pou konsomate sou sitweb
http://www.dfs.ny.gov/consumer/alert student debt rc.htm ak enfomasyon sou konpayi alejman dét

etidyan.

